
Titulazioa  Maila  Seihilekoa 

Gradua Haur Hezkuntzan  2.  1. 
     

Irakasgai mota  ECTS Kredituak  Hizkuntza 

Oinarrizko Prestakuntza  6  Euskara 
     

Irakaslea(k)     

Jone Ozerinjauregi Ozerinjauregi  eta Leire Garamendi Merino     

     

     

Justifikazioa 

Irakasgai hau "Eskola espazioa, materialak eta irakaskuntza gaitasunak” moduluaren baitan kokatua dago eta 
haur hezkuntzako irakaslearen profila, funtzio eta gaitasunei buruzko hausnarketarako oinarri izan nahi du. 
Horrela, lagundu egiten du ikasleak haur hezkuntzako eskolen antolaketa eta beren baitan hartzen dituen 
ekintzen aniztasuna ezagutu ditzan, irakaslearen jarduna hobetuz eta bizitzan zehar ematen diren aldaketa 
zientifiko, pedagogiko eta sozialetara egokituz joan behar dela bereganatu dezan. 

Ikasgaiaren helburua ikasleek haur hezkuntzari buruzko ikuspegi ongi fundatua garatzea da, haur 
hezkuntzaren konplexutasuna, haren ezaugarriak eta irakaslearen funtzioak aztertuz, etapa honen ezaugarri 
eta berezitasunekin bat datorren jardun pedagogiko egokia bideratzeko jarrera eta baliabide aproposen 
erabilera sustatzen duelarik. 

 

Aurrebaldintzak 

Ez daude 
 

Gaitasunak 

Gaitasun orokorrak 

Ahozko Komunikazioa: 2. Maila 

Taldean hitza erraz hartzea; segurtasuna adieraztea eta diskurtsoa eskakizun formaletara egokitzea. 
 

Berariazko gaitasunak 
1. Haur Hezkuntzako gelako estrategia metodologiko desberdinak aztertzea, baliabide didaktiko 

koherenteak eta eraginkorrak aukeratzeko lortu nahi diren helburuen arabera. 
 

2. Gelako taldea eraginkortasunez antolatzea, ikaskuntzarako eta lan partekaturako beharrezkoak diren 

berdinen eta helduen arteko elkarreraginak dinamizatuz. 

3. Emozioak hezteko, bizitzarako trebetasunak garatzeko eta autonomiarako estrategiak erabiltzea, ikasle 
bakoitzaren berezitasunetik abiatuta. 
 

4. Bizikidetza eta diziplina prozesuak planifikatzea, antolatzea eta gainbegiratzea, ikasleen ikaskuntza eta 
sozializazioa errazteko, diziplina-arazoak konponduz eta gatazkak modu baketsuan konpontzen 
lagunduz, eta eredu koherenteak eta sendoak eskainiz, norberaren jardunaren bidez. 
 

5. Informazio esanguratsua eta zehatza biltzeko prozedurak eta tresnak diseinatzea eta/edo hautatzea, 
behaketa eta erregistro-tekniken bidez, haur hezkuntzako ikasleentzat baliozkoak diren ebaluazio-
irizpideak hautatuz. 

 

Garapen iraunkorreko eta Laudato si´helburuen presentzia ikasgaian 

 GIH 4 Kalitatezko hezkuntza 

-Ikaslea jabetzen da hezkuntza ondasun publiko, munduaren ondare, oinarrizko giza eskubide eta beste 
eskubide batzuk betetzeko oinarri dela. 
-Ikasleak ezagutzen ditu hezkuntzarako sarbidean dauden desorekak, batez ere landa-inguruetako neska-
mutilen artekoak, eta ezagutzen ditu kalitatezko hezkuntzarako eta etengabeko prestakuntzarako aukera-
berdintasunik ez izatearen arrazoiak. 

 

 

 

Edukiak 

1. Ahozko adierazpenaren erabilera Haur Hezkuntzako gelan: esku-hartze motak eta ahozko 
adierazpenaren lanketa: korroa, txokoak, horma-irudia. 

2. Ahozko komunikazioa: Ahozko debatea taldean: polemikotasuna zaindu, hitza hartzeko eta hitz 
egiteko estrategiak. 

3. Irakaskuntza-funtzioa haur hezkuntzan: irakaslearen konpetentziak, lege-araudia eta etaparen 
berezitasunen testuinguruan. 

4. Haur hezkuntzako irakasleen gizarte-trebetasunak: komunikazioa, gelaren kudeaketa eta 
ikasleekiko elkarrekintzaren lanketa. 

5. Emozioen hezkuntza haur hezkuntzan. 
6. Haur hezkuntzako ikaskuntzen ebaluazioa. 

 
 

Ikas-irakaskuntza estrategiak 

Ikasgaiaren estrategia desberdinen erabilpena eta denboraren banaketa: 
-Esperientzia-testuinguraketa: Atal honetan, norbere ikasle esperientziatik abiatuta haur hezkuntzako 
irakaslerengan ezaugarriak eta gaitasunak aztertuko eta ezagutuko dira. 
-Hausnarketarako behaketa: Norbere hausnarketaz eta talde hausnarketaz baliatuta, klasean emandako 
bibliografia eta materiala erabiliz, irakaslearen lanean eragina duten haur hezkuntzako etaparen 
berezitasunak aztertuko dira, ikaslearen garapenean ere duten eragina ulertzeko. 
-Kontzeptualizazioa: Atal honetan irakaskuntza trebetasuen oinarriak aztertuko dira, horretarako baliabide 

desberdinak erabiliko direlarik: Hauen artean irakurketa espezializatua, gaien azalpen teorikoak, ikus-
entzunezko, materiala, ariketa praktikoak edota kapituluen irakurketa. 
-Taldeko eta bakarkako jarduera praktikoak: Alde teorikoan ikasitakoa aplikatzeko, jarduera praktikoak 
egingo dira. Jarduera hauek taldeka zein bakarka egingo dira. Hauen artean, galdetegiak, behaketak, role 
playing-ak, eta eztabaidak egingo dira. 

-Ebaluaketa: Ebaluaketa azterketa eta bakarkako zein taldeko ariketa praktikoen bidez egingo da. 

 

Ebaluazioa 

Ohiko deialdia: 

Gaitasun Orokorra: %15 
Berariazko Gaitasunak: %85 

 

Ez ohiko deialdia: 
Gaitasun Orokorra: %15 

Berariazko Gaitasunak: %85 

 
Ez ohiko deialdian aparteko ebaluazio teknikak erabil daitezke gaitasunen garapena egiaztatzeko. 

Oharra: 
Ikasgaia bi ataletan banatuta dago: irakasle bakoitzak hartuko du 3 ECTSren ardura, lanketa eta ebaluazioari 
dagokionez. Atal biak gainditu behar dira ikasgaia gainditzeko. 
Ebaluatuak izateko entregatutako lan edo jarduera guztiek bete behar dituzte gutxienezko baldintza batzuk, 
bai arlo formalari dagokionez (aurkezpena, formatoa, iturburuen aipuak eta erreferentziak e.b.), bai idatziko 
komunikazioari dagokionez (zuzentasuna, adierazpen eta erregistro egokiak). Baldintza minimo hauek bete 
ezean, jarduera ez da zuzenduko eta automatikoki ez ohiko deialdira pasatuko da. 
 

Adimen artifizialaren erabilera:  
Ez dago baimenduta adimen artifizialeko tresnak (AA) edo horien bidez sortutako edukiak erabiltzea.  

Ezin da lan akademikorik kopiatu, plagiatu edo sortu Adimen Artifizialeko tresna baten bidez. Horrelako 
iruzurrezko praktikak egitea falta astuntzat hartuko da, Ikasleen Araudiaren 75. artikuluaren arabera, 
(Deustuko Unibertsitateko Aldizkari Ofiziala, 81. zk., 2023ko ekaina 

